
	
		
		
		
			
				
					
					
    



					
		
				
					

					முகப்பு
				
			
	
				
					

					ஏதோ ஒன்று
				
			


		
				
					

					புகுபதிகை
				
			


		
				
					

					அமைப்புகள்
				
			


		
				
					

					நன்கொடையளி
				
			


		
				
					
					விக்கிமூலம் ஐப் பற்றி
				
			
	
				
					
					பொறுப்புத் துறப்புகள்
				
			





					
				
				
					
						[image: விக்கிமூலம்]


						
					
				

					
				
					
					
				

				
	    
தேடு
	


		
					
				
			

		
		
			
			

			

			
			
				
					பக்கம்:நினைவு அலைகள்-2.pdf/390

					

				

				
		
				
				    
மொழி
				
		
	
				
				    
கவனி
				
		
	
				
				    
தொகு
				
		




				

			

			
				இப்பக்கம் மெய்ப்பு பார்க்கப்படவில்லை
374 நினைவு அலைகள்

அண்ணாவைப் போன்ற அறிஞர், புரட்சிக்குப் பொறுப்பேற்று முன்னேற வேண்டிய காலகட்டத்தில், தம்மை அறியாமல், எடுப்பார் கைப்பிள்ளை ஆகிவிட்டாரென்று சரியாகவோ, தவறாகவோ எண்ணினார்.

அப்போதைய நிலையில், திராவிடர் கழகத்தில் இருந்த ஒழுக்கமும் ஆற்றலும் உள்ள நல்ல பேச்சாளர்களில், சுண்டி இழுக்கும் எழுத்தாளர் களில் குருசாமியார் முன்னணியில் இருந்தார்.

எனவே, பெரியாரின் திருமணத்தால், திராவிடர் கழகம் சரிந்துவிடாத படி பார்த்துக் கொள்ளும் பொறுப்பு, பெரியாருக்கு அடுத்தபடி குத்துசியாருக்கே இருந்தது.

தி.மு.க. வைக் கடுமையாக நாள்தோறும் தாக்கும் பழியை அவர் ஏற்றுக் கொண்டார். தனிப்பட்ட முறையில் அறிஞர் அண்ணாவிடம் ஆழமான அன்பு கொண்டிருந்த குருசாமி நாள்தோறும் பெரியாரை ஆதரித்து எழுதியதோடு, பம்பரம்போல் சுழன்று, நீண்ட உரைகள் ஆற்றி வந்தார். அதுவே அளவிற்கு மீறிய பணி.

பிற்படுத்தப்பட்டோர் இட ஒதுக்கீட்டுப் போர்

அதோடு, 1950 ஆம் ஆண்டில் உருவாக்கிக் கொண்ட இந்திய அரசியல் அமைப்புச் சட்டத்தில், பழங்குடி மக்களுக்கு மட்டுமே இட ஒதுக்கீடு செய்யும் உரிமை வழங்கப்பட்டது; பிற்படுத்தப் பட்டோருக்கு இடங்களை ஒதுக்குவதற்கு வழி செய்யவில்லை.

அந்தச் சட்டத்தை உருவாக்குவதில் பெரும்பங்கு கொண்ட சென்னை வழக்கறிஞர் அல்லாடி கிருஷ்ணசாமி அய்யர், அச் சட்டம் நிறைவேற்றும்வரை காத்து இருந்தார். நிறைவேறியதும், சென்னை மாகாணத்தில் நடைமுறையில் இருக்கும் வகுப்பு வாரி இட ஒதுக்கீட்டுமுறை செல்லாது’ என்று சென்னை உயர்நீதி மன்றத்தில் வழக்குத் தொடுத்தார்.

‘பழைய ஒதுக்கீட்டு முறை, புதிய இரசியல் சட்டத்திற்கு முரணானது என்று உயர்நீதிமன்றம் முடிவு கூறிற்று.

தந்தை பெரியார், அதற்கு எதிராக மக்கள் மன்றத்திடம் சென்றார். மாநாடுகள் கூட்டினார்; பொதுக்கூட்டங்கள் வாயிலாக மக்கள் ஆதரவைத் திரட்டினார்.

பிற்படுத்தப்பட்டவர்களுக்கு இட ஒதுக்கீடு செய்ய உரிமை கொடுக்கும் வகையில் அரசியல் சட்டத்தைத் திருத்துவதற்குப் போராட்டம் நடத்தினார்.

